
M La Fundaziun premi grischun da lit-
teratura ha surda il premi 2021 per la
23avla giada e probablamain er per la
davosa giada. La distincziun surdada
ad Asa S. Hendry, Ursina Trautmann e
Luca Maurizio vala era sco signal e re-
cumandaziun da cuntinuar. «Ina bella
surpraisa». Lautura Asa S. Hendry ha re-
tschavi il Premi grischun da litteratura
2021 da cuminanza cun l'autura e schur-
nalista Ursina Trautmann e Luca Mauri-
zio, chantautur e cabarettist. Tant pli
gronda po la surpraisa esser stada per
Pautura rumantscha che ha tradi da betg
avair savi ch’i dettia insumma in tal pre-
mi. Tant per renconuschientscha sco per
motivaziun valitescha la giuvna autura
rumantscha la distincziun surdada per
ses roman «Sin lautget». In roman fitg re-
martgabel che tracta da maniera poetica
e cun gronda sensibilitad ed intelligenza

In premi cun signal

I Premi grischun da litteratura va ad Asa S.Hendry, Ursina Trautmann e Luca Maurizio

tematicas fitg sensiblas ed actualas, sco
quai che la Fundaziun premi grischun da
litteratura scriva en sia communicaziun.
Asa S. Hendry viva da preschent a Berna
nua ch’ella studegia scienza da teater sper
il studi da gender a Basilea. Il sustegn fi-
nanzial ¢ medemamain bainvesi sco stu-
denta e durant il temp nua che las ulte-
riuras activitads culturalas én franadas. A
lavurar en e per la cultura vegn Asa S.
Hendry vinavant, sco ella ha tradi, e quai
dasper il studi. Dentant na sa fatschenta
ella betg cun in nov roman. «Il teater stat
a mi actualmain pli datiers.» Cuntinuar
cun projects da teater vul l'autura era
sche las restricziuns actualas han frana
bleras activitads. Tuttina ha Asa S. Hen-
dry pudi relatar da provas da teater per
ina preschentaziun previsa a Cuira.

Tranter dramaturgia e schurnalissem
Ursina Trautmann ¢ vegnida resguarda-
da dala fundaziun per sia activitad litte-

rara multifara ed engaschada. Ina activi-
tad che sa manifestescha tranter auter era
sin la tribuna. Cautura ¢ stada engascha-
da sco schurnalista per diversas gasettas
svizras e halavurd sco correspundenta per
la Svizra romanda per 'Agentura da no-
vitads svizra. Ella che sa definescha sezza
sco autura libra viva cun sias figlias en il
chantun Grischun. Qua tradeschan ils
fastizs da Ursina Trautmann ina varietad
creativa sco autura che surpassa current
ils cunfins tranter schurnalissem e littera-
tura. Renconuschi cun il premi litterar
hala fundaziun ancil chantautur e cabar-
ettist, Luca Maurizio, actualmain da cha-
sa cun sia famiglia en Tumleastga.

Tranter las culturas
Creschi si e Luca Maurizio a Maldgia,
tranter las culturas e linguas talian, tu-
destg e rumantsch. La lingua brega-
gliotta, sia lingua materna, ¢ per el bu-
namain pli datiers al rumantsch che al

Asa S. Hendry gu-

dagna il premi

grischun da litte-
ratura.

talian. Cun ses program sco cabarettist
e chantautur sa mova Luca Maurizio
tant en il spazi cultural tudestg sco tali-
an. El ha tradi che 'umor talian e tu-
destg sa differenzieschia. «Ils Tudestgs
vulan tadlar sgnoccas dals Talians ed ils
Talians sgnoccas dals Tudestgs.» 11
chantautur e cabarettist ha explitga da
betg vulair divertir sulet il publicum
cun sgnoccas. Ses program sa deditge-
schia a tematicas contemporanas ch’el
veglia intermediar al publicum a moda
divertenta. Che corona na levgescha
mumentan betg la vita culturala e ses
program da preschentaziun n’ha Luca
Maurizio insumma betg vuli contestar.
Tant pli intganta ¢ el dal Premi litterar
grischun. La Fundaziun premi grischun
da litteratura ha undra Luca Maurizio
per il tun poetic da sias chanzuns e per
la satira lucida sur da la societad che
s'exprima en sias preschentaziuns diver-
tentas e murdentas.


La Quotidiana 28-1-2021, p. 2




